讀冊的好滋味

佇從我開始讀小學時陣，我就足愛讀冊，所以我看過足多冊。老師有講過，讀冊會當乎大家的人生豐富，毋管是尪仔冊、故事冊抑是學校教的冊，攏有無仝款的趣味，讀冊會當乎每一个人有能力做一个有路用的人，乎社會更巧進步。

    有一句俗語講：「讀冊，讀冊，無讀無慼，愈讀愈慼」，毋擱，我毋是按呢喔！我是愈讀愈歡喜，愈讀愈尬意。有讀過冊的人就知影足齊代誌，像古早人和現代人的生活慣息尬咱攏沒仝，暗時早早就去睏，早早就起床。沒像今嘛這呢方便。四處攏有便利商店，才了解現代人生活便利閣幸福，所以咱著愛好好阿珍惜！

    阿公捌講：「巧的出喙，戇的出力」冊若讀愈濟，頭殼著會愈有變巧，做代誌著會愈做愈順手，所以我決定欲讀足濟足濟的冊。像讀到地理的冊著會乎咱知影台灣是一個足媠的所在，尤其是花蓮，咱住在這個風景美麗的好所在，著愛好好阿疼惜咱的土地，乎咱的子兒孫嘛會當享受仝款的環境。

    阿母定定共我講：「讀冊真趣味擱會當學著真濟代誌，瞭解做人處事的道理，冊若讀愈濟著愛愈有修養，愈謙虛、愈客氣，按呢才會有人緣喔！」阿媽嘛捌共我講：「有錢人是食好穿好做輕可，是物質上的好額。愛讀冊的人是精神上的好額，讀冊予咱頭殼好、學問好，咱若是會當修養好、心肝好，按呢上界好。」因為受著阿媽佮阿母的鼓勵，我自細漢著真愛讀冊，願望大漢會當做一個學問好、心肝好的好額人。
你那問我什麼冊讀起來統有統滋味，我一定回答是自然的冊是最有滋味：不論是天頂飛的亦是土下爬的，高山亦是深海，逐款活物攏有不同的特色，甘那看伊不同款的生活方式過乎人感覺足欣羨啊。

    上介好用是了解現代科技的冊，乎我會當利用電腦隨時佮世界各地的人聯絡，而且不免坐飛龍機去到外國見面嘛會當有聲擱有影，什麼代誌攏知影。
    所以我甲父母講，我會認真讀冊，以後一定做一個對國家、對社會有貢獻的讀冊人。
